
asasangara kilaliali iatahlahlu ariatukuarana

rahluacuaku upapalu kilaliali iatahlahlua ariatekuranana, ulavaisa
miungucu, upapaluaku ucani caihla, iniciki pitalavas arinani, matahlikucu a
pakiaturuana, hla mamaini umaiaps umaru tuks, pasamangans
pasatatahlamu, tarutatakahluka pakiapuhlua tarisiana, ulava
hlipasatatahlama hlamuna ruakucuhlamu rupuhlu. marapihli siatahlahla
umarua sitaruavasrana memua mahlukua ariatekurana pasatatahlamas,
hlatumua ateahle mavacangua cukahlangu.

tarilualuahlamu tarisia ia, targana arupatialu kani’i ia aparaacici
takahlamu acacacihli umaru manganukia mitahlahla, akuisa hlamuna rumia
1a mualualu, malavala ka kutasukura, hla maniki a kuamu iasau
pasamangang, micecangahla parikahla, pilavalavas ithlaku rumahlas,
mataingalicuaku pasakitelara, miungu mulavalavas, manikiamu
muvaviavilihli, umalamumana hlikicuatulu ngahlana, masasangaraamu
makuvau, pautuahlangi riane mamua hlimatialu hlicaliva hlitarisiana.

mataingala asasangara ia, akuhlamu ma tarisia arupatakucu ia, akuisa

tarisia lamulamu satasukura ahlaina, mulavalavas miungu siamutatuluhlu,
maihlivuru hlahlusa nua ahlaina tarisia arupatakacua, mataingalicuamu
mati’aracu siakilia kupatiasapu, ma hlipasamangana arupatakacuna, hlipa
turarast mumua tukasakasu pasamanganu raekuacy, ulavaisa tumasukura
umalamu mataingalu hlikicualu ngahlana.

ma ucani caihli siatahlahlana, ma vahliungu hliasasangarana, arumuka
cucu’una minisag pasalupungu, mavacangeamukai pi mahlatara tihla’ahls,
makaupaupanga sitarisiana, umaru kani’i arina pakipuhlu hlaka siacalaiamu
ariatakdranana, masangasangara muamua, parasingasinga hlipaumamainia

ariatakaranahlamu. tainanacu ’w’araisamana.

